
返其獲利厚者十二三薄者十一亦有盡喪其利者則闔

室失意戚戚不樂矣計其終歲家居之日十不一二我事

農而勤苟無水旱之虞歲入厚者可以支二歲薄者可以

給一歲且旦暮得與父母妻子相聚我是以不願易業也

朕聞其言喜賜之食旣又問曰若平居所覩惟知賈之勤

乎抑尙他有知乎曰我鄙人不能遠知嘗躬力役于縣竊

觀縣之官長二人其一人寅出酉入盡心民事不少懈惟

恐民之失其所也而陞遷去久矣葢至于今民思慕之弗

忘也其一人率晝出坐廳事日未昃而入民休戚不一問

竞坐是謫去後嘗一來民亦視之如𡍼入此我所目睹其

他不能知也朕聞其言歎息思此小人其言質而有理也

葢周公所陳無逸之意也厚遣之而遂記其語○故江南

民運爲兌運○頒寬恤之令　上御南齋宫召楊士奇論

曰今春已和吾欲行寬恤之政今獨與爾商之然吾未能

悉知汝當效勞助益遂命內侍具楮筆　上曰免災傷稅

糧當是首事聞民閒虧欠畜馬驢騾所司追債甚迫民計

無出部官坐視而不言對曰　聖念及此生民之幸各部

惟知督責下民以供公家而不顧民心之離故一切民瘼

蔽不以聞今所當寬恤者尙非止此兩事　上曰汝所知

者具言之對曰百姓積年負欠薪芻及採辦買辦之物所

--

司責償甚急皆當寬貸各處官田起科不一而　祖額皆

重細民困乏蘇州尤甚郡縣以聞户部固執不與除豁細

民多有委棄逃徙者此當速與減除部符下郡縣採辦買

辦諸物但一槩泒徵更無分別出產與否非出產處百姓

數十倍價買納臣請戒約該部今後凡物只派產有之處

末許一槩均派苦民年來刑獄𡨚濫者多感召旱澇悉由

于此請戒飭法司敦用平恕務求情實今工匠之弊尤多

四方每户不問幾丁悉徵在京役於公者十不一二餘皆

爲所管之人秘役不得營生以致嗟怨盈路臣請命官廵

　覺溶夏分豁户下之半放回　上歎曰朝廷任六卿但

知苛責下民而不能淸察奸弊有忝厚祿矣爾所陳有益

于朕有益于民此皆應行命卽草勑用早頒行○上于文

華門御道屛左右獨諭士奇曰楊榮家畜馬甚富察之皆

得之邊將榮交通邊將甚密豈可任于親密之地對曰榮

與諸將交葢因永樂中扈從北征　太宗皇帝命掌兵馬

之數以此與諸將稔熟今內閣諸臣邊將之強弱才否邊

境之遠近險易四裔之順逆委曲惟榮一人知之臣等皆

所不及且其在密地凡制勑予奪高下皆稟　上旨又有

臣等同議而行豈榮所得獨專且臣與同官久亦嘗觀其

廏馬三五匹有之多亦不能畜盖芻菽未易辦　上曰爾

